
O‘ZBEKISTON 
CHORVACHILIGIGA OID FAO 

MA’LUMOTLARI HAQIDA
Pardayeva Kamola

Toshkent	davlat	iqtisodiyot	universiteti	Samarqand	filiali	o‘qituvchisi

Annotatsiуa:	Maqolada	BMT	Oziq-ovqat	 va	 qishloq	 xo‘jaligi	 tashkiloti	 (FAO)ning	ma’lumotlari	 asosida	O‘zbekiston	 va	
Markaziy	Osiyo	davlatlarida	chorvachilikning	rivojlanish	tendensiyalari	o‘rganilgan.

Kalit	so‘zlar:	Chorvachilik,	FAO,	iste’mol,	rivojlanish,	aholi,	chorva	mollari,	import,	eksport.
Abstraсt:	The	article	discusses	trends	in	the	development	of	livestock	farming	in	Uzbekistan	and	the	countries	of	Central	
Asia	based	on	data	from	the	Food	and	Agriculture	Organization	of	the	United	Nations	(FAO).

Keу	words:	Livestock,	FAO,	consumption,	development,	population,	livestock,	import,	export.
Аннотация:	В	статье	рассматриваются	тенденции	развития	животноводства	в	Узбекистане	и	странах	Центральной	
Азии	на	основе	данных	Продовольственной	и	сельскохозяйственной	организации	ООН	(ФАО).

Ключевые	слова:	Животноводство,	ФАО,	потребление,	развитие,	население,	животноводство,	импорт,	экспорт.

K I R I S H
Qishloq	 xo‘jaligi	 sektorini	mamlakat	 yalpi	 ichki	mahsulot	 tarkibidagi	 ulushi	 2023-yilda	24,3	%	ni	 tashkil	

qilgan [7].	Statistika	agentligining	dastlabki	ma’lumotlariga	ko‘ra	yetishtirilgan	qishloq	xo‘jaligi	mahsulotlarining	
umumiy	hajmida	chorvachilik	mahsulotlarining	ulushi	49,9	%	ni	 tashkil	etdi.	2023-yilda	yetishtirilgan	qishloq	
xo‘jaligi	mahsulotlari	 hajmi	 404	 648,6	mlrd.	 so‘mni	 (2022-yilga	 nisbatan	 o‘sish	 3,9	%),	 shu	 jumladan,	 deh-
qonchilik	mahsulotlari	–	202	679,1	mlrd.	so‘mni	 (4,2	%),	chorvachilik	mahsulotlari	–	201	969,5	mlrd,	so‘mni	
(3,7	%)	tashkil	qildi.	2024-yilning	1-yanvar	holatiga	barcha	toifadagi	xo‘jaliklarda	yirik	shoxli	qoramollar	bosh	
soni	14	142,4	ming	boshga	(2,1	%),	sigirlar	5	046,3	ming	boshga	(1,8	%	),	qo‘y	va	echkilar	24	118,3	ming	
boshga	(2,2	%),	otlar	275,9	ming	boshga	(2,6	%),	parrandalar	103046,5	ming	boshga	(5,8	%)	yetdi.	Respublika	
bo‘yicha	yetishtirilgan	go‘sht	2833,3	ming	tonna	(3,9	%)	tashkil	etdi.

T A D Q I Q O T  M A T E R I A L L A R I  V A  U S U L L A R I
Maqola	ochiq	materiallar,	ilmiy	nashrlar,	Internetning	ilmiy-axborot	resurslaridan	foydalanilgan,	analiz	va	

sintez,	deduksiya	va	induksiya	kabi	ilmiy	tadqiqot	usullari	qo‘llanilgan.

M A V Z U G A  O I D  A D A B I Y O T L A R N I N G  T A H L I L I
FAO	 (BMT	Oziq-ovqat	 va	 qishloq	 xo‘jaligi	 tashkiloti)	 jahon	oziq-ovqat	muammosini	 hal	 qilishda	muhim	

rol	o‘ynaydi	[8].	Uning	asosiy	vazifasi	dunyodagi	barcha	odamlar	uchun	oziq-ovqat	xavfsizligini	ta’minlashdir.	
FAO	xalqaro	miqyosda	ishlaydi,	hukumatlar,	tashkilotlar	va	boshqa	manfaatdor	tomonlar	bilan	hamkorlik	qiladi,	
statistik	ma’lumotlarni	taqdim	etadi.	U	tadqiqotlar	olib	boradi,	siyosat	va	dasturlarni	ishlab	chiqadi,	texnik	yordam	
va	 ekspert	 xulosasini	 beradi.	 FAO	ning	 asosiy	 vazifalaridan	 biri	 qishloq	 xo‘jaligi	mahsuldorligini	 oshirishdir.	
Ma’lumki,	FAO	metama’lumot	(metadata)larni	taqdim	etadi.	Metama’lumotlar	–		obyekt	va	uning	xususiyatlariga	
oid	axborotlar	yoki	berilganlardan	boshqa	(qo‘shimcha)	axborotlardir.	Metama’lumotlar	har	qanday	obyektni	tav-
siflovchi	xususiyatlari	haqidagi	ma’lumotlarini	ochib	beradi.	Bu	bizga	ularni	katta	axborot	oqimlarida	avtomatik	
ravishda qidirish va boshqarish imkonini beradi.

O‘rganishlar,	FAO	oziq-ovqat	xavfsizligi,	qishloq	xo‘jaligi	va	qishloq	 taraqqiyoti	bilan	bog‘liq	mavzularda	
keng	metama’lumotlarni	taqdim	etishini	ko‘rsatadi.	Masalan,	FAO	nashr	etadigan	metama’lumotlarning	ayrim	
turlariga quyidagilar kiradi [2,4-6,	8]:

1.	 Oziq-ovqat	 mahsulotlarini	 ishlab	 chiqarish	 to‘g‘risidagi	 ma’lumotlar:	 qishloq	 xo‘jaligi	 mahsulotlarini	
ishlab	 chiqarish,	 ishlab	 chiqarish	hajmi,	 oziq-ovqat	 taqsimoti	 va	oziq-ovqat	 resurslarining	mavjudligi	
to‘g‘risidagi	axborotlar.

2.	 Yer	va	resurs	ma’lumotlari:	yer,	suv,	o‘rmonlar,	biologik	xilma-xillik	va	iqlim	o‘zgarishi	haqidagi	ma’lumot-
 lar.

3.	 Demografik	va	ijtimoiy-iqtisodiy	ma’lumotlar:	aholi,	qashshoqlik	darajasi,	bandlik,	ta’lim	va	boshqa	ijti-
moiy-iqtisodiy	ko‘rsatkichlar	to‘g‘risidagi	ma’lumotlar.

4.	 Savdo	va	bozor	statistikasi:	qishloq	xo‘jaligi	mahsulotlarining	xalqaro	savdosi,	mahsulot	narxi,	import	va	
eksport	hajmi	to‘g‘risidagi	ma’lumotlar.

5.	 Ma’lumotlar	 bazalari	 va	 hisobotlari:	 qishloq	 xo‘jaligi	 va	 oziq-ovqat	 holati	 bo‘yicha	 turli	 ma’lumotlar	
bazalari,	hisobotlar,	tadqiqotlar	va	tahlillarga	kirish	(murojaat	qilish).

T A H L I L  V A  N A T I J A L A R
2023-yilda	O‘zbekiston	Respublikasining	tashqi	savdo	aylanmasi	qariyb	62,6	mlrd	AQSh	dollariga	yetgan.	

Statistika	 agentligi	 ma’lumotlariga	 ko‘ra,	 tashqi	 savdo	 aylanmasi	 hajmi	 2022-yil	 bilan	 solishtirilganda	 23,9	
foizga	oshgan.	Bunda:	eksport	–	24,4	mlrd	(23,8	foizga	oshgan),	import	–	38,1	mlrd	(24	foizga	oshgan).	Import	
tarkibida	“Oziq-ovqat	mahsulotlari	va	tirik	hayvonlar”lar	ulushining	o‘sib	borishi	kuzatilmoqda	(1-jadval).	Jami	
import	hajmi,	2022-yilda	2021-yilga	nisbatan	20,6	%	ga,	oziq-ovqat	mahsulotlari	va	tirik	hayvonlar	hajmi	35,2	
foizga	o‘sgan	[7].

1-jadval: Import tarkibida “Oziq-ovqat mahsulotlari va tirik hayvonlar”lar ulushi
2019-y. 2020-y. 2021-y. 2022-y.

Jami	import,	mln.	AQSh	doll. 24291,5 21153,8 25507,7 30767,8
Shu	jumladan,	oziq-ovqat	mahsulotlari	va	tirik	hayvonlar,	mln.	AQSh	doll. 1608,5 1851,3 2509,5 3392,9
Ulushi,	%. 6,6 8,8 9,8 11,0

Barcha	toifadagi	xo‘jaliklarda	tirik	vaznda	go‘sht	yetishtirish	2023-yilda	3,9	foizga	o‘sib,	2	833,3	ming	ton-
nani	tashkil	etdi.	Bu	ko‘rsatkich	kishi	boshiga	77	kg	ni	tashkil	etadi.	Tirik	vaznda	go‘sht	yetishtirish	o‘sish	kuza-
tilmoqda,	Masalan,	 2018-yilda	 5,7	 foizni,	 2019	 yilda	 1,4	 foizni,	 2020-yilda	 2,1	 foizni,	 2021-yilda	 4,8	 foizni,	 
2022-yilda	 3,4	 foizni	 tashkil	 etgan.	 Xo‘jalik	 toifalari	 bo‘yicha	 tahlil	 qilinganda,	 yetishtirilgan	 go‘sht	 umumiy	
hajmining	84,9	%	i	–	dehqon	va	tomorqa	xo‘jaliklariga,	6,3	%	i	–	fermer	xo‘jaliklariga,	8,8	%	i	–	qishloq	xo‘jaligi	
faoliyatini	amalga	oshiruvchi	 tashkilotlarga	to‘g‘ri	kelganligini	ko‘rsatmoqda.	Tirik	vaznda	yetishtirilgan	go‘sht	
umumiy	hajmida	dehqon	va	 tomorqa	xo‘jaliklari	 ulushini	pasayib	borishi	 kuzatilmoqda.	Masalan,	2018-yilda	
92,6	 foizni	 tashkil	 etgan	bo‘lsa,	 2023-yilda	84,9	 foizdan	 iborat	 bo‘lgan.	Bularning	barchasi	mamlakatimizda	
chorvachilik	tarmog‘ida	fermer	xo‘jaliklarini	kengaytirish	bosqichma-bosqich	oshirilayotganidan	dalolat	beradi.

FAO	ma’lumotlariga	ko‘ra	2020-yilda	dunyo	mamlakatlari	ichida	kishi	boshiga	go‘sht	iste’mol	qilish	ko‘rsat-
kichlari	bo‘yicha	birinchi	o‘nlikni	AQSh	(136,24	kg),	Gonkong	(136,24),	Avstraliya	(120,72),	Mo‘g‘iliston	(111,55),	
Argentina	(110,55),	Ispaniya	(100,56),	Sent-Vinsent	va	Grenadini	(100,09),	Makao	(99,54)	va	Braziliya	(98,85)	
egallaydi	[4-6].	Yaqin	xorij	mamlakatlari	ichida	kishi	boshiga	go‘sht	iste’mol	qilish	ko‘rsatkichlari	bo‘yicha	Belorus	
Respublikasi	–		88,66	kg,	Qozog‘iston	–71,13	kg,	Rossiya	–77,07	kg	bilan	yetakchilik	qilgan,	keyingi	o‘rinlarni	
Ukraina	–	49,29	kg,	Turkmaniston	–	47,69	kg,	O‘zbekiston	–	40,89	kg,	Tojikiston	–	37,20	kg	va	Qirg‘iz	Res-
publikasi	 –	 32,59	 kg	 bilan	 so‘nggi	 o‘rinni	 egallagan.	Qo‘shni	Afg‘onistonda	 bu	 ko‘rsatkich	 –	 9,27	 kgni	 tashkil	
etgan	FAO	qaydicha:	“yuqori	va	o‘rtacha	daromadli	Yevropa	va	Shimoliy	Amerika	mamlakatlari	aholisi	80–100	
kilog	rammdan	ortiq	go‘sht	iste’mol	qiladilar.	Aholini	qancha	go‘sht	iste’mol	qilishini	aniqlaydigan	eng	kuchli	omil-
lardan	biri	 –	aholi	 jon	boshiga	 to‘g‘ri	 keladigan	YaIMning	o‘rtacha	ko‘rsatkichidir.	Odatda,	mamlakat	 va	uning	
aholisi	 qanchalik	 boy	 bo‘lsa,	 ular	 o‘rtacha	 ko‘proq	 go‘sht	 iste’mol	 qiladi”.	 Jahon	 sog‘liqni	 saqlash	 tashkilo-
tining	 to‘g‘ri	 ovqatlanish	me’yorlariga	 rioya	qiladigan	bo‘lsak,	har	bir	 inson	yil	 davomida	45	kilogramm	go‘sht,	 
15	kilogramm	baliq,	250	litr	sut	mahsulotlari,	126	dona	non,	250	dona	tuxum,	36	kilogramm	shakar,	12	litr	o‘simlik	
yog‘i,	40	kilogramm	kartoshka,	180	kilogramm	poliz-sabzavot	va	78	kilogramm	uzum	va	meva	 iste’mol	qilishi	
lozim.		Hozirgi	vaqtda	BMT	tomonidan	tasdiqlangan	turmush	darajasini	xalqaro	standartlariga	ko‘ra,	mamlakat	
aholisining	umumiy	xarajatlari	tarkibida,	oziq-ovqat	xarajatlarining	ulushi:	60	foiz	va	undan	ko‘p	bo‘lsa	juda	kam-
bag‘al;	50-60	foiz	bo‘lsa	turmush	darajasi	past;	40-50	foiz	bo‘lsa	o‘rtacha	darajadan	past;	30-40	foiz	bo‘lsa	o‘r-
tacha;	20-30	foiz	bo‘lsa	o‘rtachadan	yuqori	va	20	foizdan	kam	bo‘lsa,	yuqori	(boy	jamiyat)	hisoblanadi	[3-4].

2-jadval: Markaziy Osiyo respublikalarida kishi boshiga go‘sht iste’mol qilish dinamikasi (kg)

Mamlakatlar
Yillar O‘zgarish, 2010-yilga 

nisbatan:
O‘zgarish, 2015-yilga 

nisbatan:
2010 2015 2020  kg % da  kg % da

Markaziy	Osiyo 40,02 42,96 48,2 8,18 20,44 5,24 10,87
Qozog‘iston 60,67 63,4 71,13 10,46 17,24 7,73 10,87

Turkmanistan 48,36 54,47 47,69 -0,67 -1,39 -6,78 -14,22
O‘zbekistan 32,7 36,35 40,89 8,19 25,05 4,54 11,10
Tojikistan 12,43 21,68 37,2 24,77 199,28 15,52 41,72
Qirg‘iz	Respub. 40,1 31,7 32,59 -7,51 -18,73 0,89 2,73

Jalval,	FAO	ma’lumotlari	asosida	ishlab	chiqilgan	[2,4].

1-rasm: Markaziy Osiyo respublikalarida kishi boshiga go‘sht iste’mol qilish dinamikasi (kg)
Manba:	FAO	ma’lumotlari	asosida	ishlab	chiqilgan	[4].

Mamlakatimizda	 aholi	 jon	 boshiga	 yillik	 go‘sht	 iste’molida	 o‘sish	 tendensiyasi	 kuzatiladi.	 Masalan,	 
1992-yilda	yillik	go‘sht	iste’moli	24,44	kgni	tashkil	etgan	bo‘lsa,	bu	ko‘rsatkich	2010	yilda	32,7	kg,	2015	–		36,35	
kg	 va	 2020	 –	 40,89	 kgni	 tashkil	 etgan.	 2015	 yilda	 2010	 yilga	 nisbatan	 8,19	 kg	 yoki	 25,1%	ga,	 2020-yilda	 
2015-yilga	nisbatan	mos	ravishda	4,54	kg	va	11,1%	ga	oshgan.	Biroq,	O‘zbekiston,	Markaziy	Osiyo	respub-
likalari	o‘rtacha	ko‘rsatkichiga	nisbatan	(2010	yilda	7,32	kg,	2015	yilda	6,61	va	2020-yilda	7,31	kg)	kam	go‘sht	
istemol qilmoqda.

2-rasm: O‘zbekistonda kishi boshiga go‘sht va sut iste’mol qilish dinamikasi (kg)
Jadval	FAO	ma’lumotlari	asosida	ishlab	chiqilgan	[4].

O‘zbekistonda	2020-yilda	40,89	kg	go‘sht	va	251,89	kg	sut	 iste’mol	qilingan.	Bu	ko‘rsatkich	1992-yilga	
nisbatan	go‘sht	iste’moli	1,67	baravarga,	sut	iste’moli	esa	1,69	baravarga	oshgan	(2-rasm).
3-jadval: O‘zbekistonda kishi boshiga go‘sht va sut iste’mol qilish dinamikasi

Yil Go‘sht 
iste’moli, kg

Shu jumladan:
Sut iste’moli, 

kgMol go‘shti, 
kg

Qo‘y go‘shti, 
kg

Parranda 
go‘shti, kg

Boshqa turdagi 
go‘sht, kg

1992 24,44 16,36 3,12 3,14 1,82 148,72
1996 26,85 21,69 3,24 1,42 0,5 138,28
2001 20,28 16,04 2,97 0,64 0,63 135,39
2006 25,85 20,53 3,10 1,17 1,04 138,35
2011 33,47 25,70 4,75 1,76 1,27 186,62
2016 36,70 28,11 5,19 2,12 1,28 239,52
2020 40,89 31,59 5,86 3,08 0,36 251,89
Jadval	FAO	ma’lumotlari	asosida	ishlab	chiqilgan	[4].

3-rasm: O‘zbekistonda go‘shtning turlari bo‘yicha iste’mol qilish dinamikasi

	2020-yilda	iste’mol	qilingan	40,89	kg	go‘shtning	turlari	bo‘yicha	tarkibida	qoramol	go‘shti	31,59	kg	yoki	
77,42%	ni,	qo‘y	go‘shti	–		5,86	kg	yoki	14,4%ni,	paranda	go‘shti	–		3,08	kg	yoki	7,56%ni	tashkil	etgan.

4-rasm: O‘zbekistonga import qilingan qoramol go‘shti miqdori (t) va qiymati ($) dinamikasi.

	 O‘rganiladigan	 davrda	 xorijdan	 import	 qilinadigan	 qoramol	 go‘shtining	 hajmi	 oshib	 borishi	 kuzatiladi.	
Masa	lan,	2021-yilda	qiymati	28	mln.	563,5	ming	AQSh	dollariga	teng	bo‘lgan	106508	tonna	qoramol	go‘shti	
import	qi		lingan.	Bu	ko‘rsatkich	2020-yilda	mos	ravishda	66	mln.	957	ming	dollar	va	20490,2	 tonnani	 tashkil	
etgan.	2021-yilda	2020-yilga	nisbatan	go‘sht	importini	hajmi	8073,3	tonnaga	yoki	39,4%ga,	qiymati	39	mln.	551	
ming	AQSh	dollariga	yoki	59,0%	ga	oshgan(3-rasm).

Davlat	statistika	qo‘mitasi	ma’lumotlariga	ko‘ra,	2021-yilda	O‘zbekistonga	8	ta	davlatdan	31,7	ming	tonna	
yirik	shoxli	qoramol	go‘shti	import	qilingan.

4-jadval: Respublikaga import qilingan chorva mollari bosh soni va qiymati ($) dinamikasi

Yil
Qora

mollar 
bosh soni

Qiymati 
ming
 doll.

Qo‘ylar 
bosh soni

Qiymati 
ming doll.

Echkilar 
bosh soni

Qiymati 
ming doll.

Mol go‘shti, 
tonna

Qiymati 
ming doll.

2016 10679 28848 2222 182 1403 560 2105 12222
2017 11500 29899 32 47 2148 1011 1,1 12
2018 55674 59760 22727 1669 3370 761 1331,38 4431
2019 145592 122407 253928 21327 4401 852 6480,35 20736
2020 60330 90936 37121 4967 3683 798 20490,2 66957
2021 76691 143456 118128 20315 647 228 28563,5 106508

Jami 360466 475306 434158 48507 15652 4210 58971,53 210866

X U L O S A  V A  T A K L I F L A R
1.	 Tahlillar	respublikaga	import	qilingan	chorva	mollari	bosh	soni	va	go‘shtning	hajmi	oshib	borayotganini	

ko‘rsatadi.	FAOga	ko‘ra	2016-2021-yillarda	qiymati	 475	mln.	305	ming	dollarlik	 360	ming	466	bosh	
qoramol,	48	mln.	507	mln.	dollarlik	434158	bosh	qo‘y	va	4	mln	210	mln.	Dollarga	15652	bosh	echki	
import	qilingan.	Shu	yillar	davomida	58971,53	tonna	go‘shtni	xorijdan	mamlakatimizga	keltirish	uchun	
210	mln	866	ming	AQSh	dollari	sarflangan.

2.	 FAO	metama’lumotlari	tadqiqotchilarga,	qaror	qabul	qiluvchilarga,	hukumatlarga	va	boshqa	manfaatdor	
tomonlarga	oziq-ovqat	xavfsizligi	va	qishloq	xo‘jaligining	barqaror	rivojlanishini	ta’minlash	strategiyasini	
ishlab	 chiqish	uchun	 tegishli	ma’lumot	 va	 tahliliy	 axborotlarni	 olishga	 yordam	beradi.	Bu	oziq-ovqat	
mahsulotlarini	ishlab	chiqarishning	barqaror	va	samarali	usullarini	ishlab	chiqish,	yangi	texnologiyalarni	
joriy	etish	va	urug‘lar,	o‘g‘itlar	va	suvdan	foydalanishni	yaxshilashga	yordam	beradi.	

